
AO CONSELLEIRO DE CULTURA, EDUCACION E UNIVERSIDADE

No outono pasado a CIG-Ensino presentou unha denuncia diante da Inspeccion de Traballo da
Coruna ante a inaccion por parte da Consellaria no cumprimento da normativa de Prevencion de
Riscos e Saude Laboral. Foi despois de que se lle dera traslado en multiples ocasidns e diferentes
ambitos como a Mesa Sectorial, dos deberes da Administracién coas slas empregadas e
empregados publicos e de comprobar o inmobilismo desta.

Entre as demandas trasladadas estaban a obrigatoriedade de proporcionar mascaras ao seu
persoal, determinando os casos en que estas deberan ser de especial proteccién e lembrando, que
¢é obriga da empresa, neste caso nin mais nin menos que a propia Xunta, facer unha avaliacion de
riscos de todos e cada un dos centros e regulando as condiciéns que permitan as oportunas
adaptacions dos postos de traballo.

E alarmante e moi preocupante que un ano despois constatemos que non se esta proporcionando
ao profesorado o material de proteccién necesario e que ademais é obrigatorio, como quedou
constatado de forma contundente co requirimento da Inspeccion de Traballo.

Tamén mostrou a autoridade laboral a mesma contundencia coa necesaria avaliacion de riscos dos
centros, obrigatoria mais ala da situacién de pandemia, e que asi se tifia esixido por parte da CIG
nas poucas reunions que se fixeron do Comité Intercentros de Seguridade e Saude Laboral. Na
reunion coa inspectora resultou ridicula a aportaciéon de unicamente 24 avaliacidéns de centros
educativos entre 2019 e 2021 dos mais de mil que temos en Galiza dependentes da administracion
autondémica e que non se lle dera resposta dalgunhas cuestidns recollidas nesas avaliacidns ao non
presentarse o técnico responsabel de CUALTIS que estaba citado.

Tanto na ultima reunidn na Inspeccidn de Traballo como na Mesa Sectorial e no CISSL a Consellaria
deu resposta & demanda da CIG-Ensino e da propia autoridade laboral, ao respecto dos plans de
prevencion, indicando que se procederia de inmediato a licitacidon dun concurso para a avaliacion
de riscos de todos os centros educativos. Porén, un mes despois de comezar o curso escolar e mais
de tres meses despois de informar desa licitacion non se deu ningun tipo de avance e seguimos sen
ter comunicacién nin concrecion de ningun prazo ao respecto.

Por outro lado, comprobamos como no Protocolo de adaptacion ao contexto da Covid-19 nos
centros de ensino non universitario de Galiza para o curso 2021-2022 segue sen indicarse
expresamente, como se indicaba na resolucidn da ITSS, que a Consellaria debe proporcionar
mascaras dun maior nivel de proteccion (FFP2) a aquel profesorado exposto a un maior nivel de
risco.



Por se todo isto fose pouco, a dia de hoxe os centros educativos publicos galegos non recibiron as
mascaras que obrigatoriamente ten que entregar a Consellaria, nun exercicio de desidia e de
irresponsabilidade. Hai centros nos que se compraron mascaras con cargo aos propios fondos do
centro e outros nos que o propio profesorado asume os gastos da compra.

Ante esta situacion de incumprimento dos compromisos e de falta do mais minimo rigor pola
proteccion da salude de todo o persoal dos centros educativos dirixome a vostede no nome da CIG-
Ensino para que de inmediato rectifique o abandono na xestidén da proteccion da saude e que se
tomen con caracter inmediato as medidas necesarias para que todo o profesorado dispofia das
mascaras necesarias a través dunha compra centralizada.

Por outro lado, comunicolle que a falta de interlocucién nesta materia e ante a negativa da
administracion a modificar o Protocolo e a proceder & avaliacion de riscos comprometida, non nos
deixaria outra opcidn que recorrer a via xudicial, algo que non deberia ser necesario se a
administracion educativa fixese o seu cometido.

Sen mais, reciba un cordial satido

Santiago de Compostela, 8 de Outubro de 2021

Xesus Bermello Garcia
Secretario Nacional CIG-Ensino

